ÚTSKRIFT ÚR FUNDAGERÐABÓK
SVEITARSTJÓRNAR HÚNAÞINGS VESTRA

127. Fundur.


Árið 2006 miðvikudaginn 20. desember kom sveitarstjórn Húnaþings vestra saman til 127. fundar í Félagsheimili Hvammstanga kl. 15:00. Mætt undirrituð. Oddviti setti fund. Oddviti lagði í upphafi fram tillögu um að inn á dagskrá verði teknir eftirtaldir liðir: 7. liður „Erindisbréf“. Og 8. liður „Málefni Hvammstangahafnar“. Samþykkt með 7 atkvæðum.

Gengið var til dagskrár.
1. Fundargerð 471. fundar byggðarráðs. 18. desember. Fundargerð í 7 liðum. Formaður kynnti. Lögð var fram svohljóðandi tillaga vegna 1. liðar fundargerðarinnar. „Sveitarstjórn Húnaþings vestra samþykkir að kaupa fasteignina að Hvammstangabraut 5 á Hvammstanga af Sparisjóði Húnaþings og Stranda á árinu 2006 skv. fyrirliggjandi drögum að kaupsamningi og afsali. Kaupverð fasteignarinnar er kr. 35.000.000,- sem greiða skal við undirritun samningsins. Fjárfesting þessi kemur til lækkunar á handbæru fé á árinu 2006. Borinn undir atkvæði 1. liður fundargerðarinnar ásamt framangreindri tillögu og samþykkt með 6 atkvæðum gegn 1. Borinn undir atkvæði 1. liður fundargerðarinnar ásamt framangreindri tillögu og samþykkt með 6 atkvæðum gegn 1. Oddur Sigurðarson lagði fram svohljóðandi bókun: „Ég segi nei, en tel þó skömminni skárri kost að kaupa húsið heldur en að leigja. Hvað mun húsið kosta með þeim breytingum sem gera þarf á húsinu svo það verði fullbúið fyrir Húnaþing vestra?   Kaupverð ásamt kostnaði við breytingar.“ Fram kom svohljóðandi bókun frá meirihluta sveitarstjórnar vegna fyrirspurnar Odds Sigurðarsonar í 1. dagskrárlið 471. fundar byggðarráðs: „Varðandi fyrirspurn Odds Sigurðarsonar til meirihluta sveitarstjórnar um hvort þetta mál sé brýnasta forgangsmálið þá vill meirihlutinn benda á að forgangsröðun verkefna kemur glögglega fram í starfsemi sveitarfélagsins og í fyrirliggjandi fjárhagsáætlun. Árið 2007 er gert ráð fyrir að veita áfram öfluga og góða þjónustu. Áætlað er að heildartekjur sveitarfélagsins verði á árinu 2007 kr. 649 millj. Og þar af verði kr. 489 millj. ráðstafað í fræðslu,- félags,- íþrótta- og æskulýðsmál eða um 75% af heildartekjum aðalsjóðs.  Eitt meginhlutverk sveitarfélaga felst í öflugri og skilvirkri stjórnsýslu. Meirihlutinn hefur ákveðið að sameina stjórnsýsluna á einn stað og skapa betri vinnuaðstæður fyrir starfsfólk, kjörna fulltrúa og fulltrúa í nefndum sveitarfélagsins. Síðast en ekki síst mun sameinuð stjórnsýsla skapa íbúum sveitarfélagsins enn betra aðgengi að stjórnsýslunni. Svarið við spurningu S-listans er því nei, þetta er ekki brýnasta verkefnið en eigi að síður mikilvægt.“ Aðrir liðir fundargerðarinnar samþykktir með 7 atkvæðum. Fram kom svohljóðandi bókun: „Vegna 3. liðar fundargerðarinnar vill sveitarstjórn Húnaþings vestra þakka Pétri Arnarssyni og Þorbergi Guðmundssyni fyrir vel unnin störf í þágu sveitarfélagsins.
2. Fundargerð 117. fundar skipulags- og umhverfisráðs 14. desember. Fundargerð í 5 liðum. Oddviti kynnti. Lögð var fram svohljóðandi tillaga vegna 5. liðar fundargerðarinnar: „Sveitarstjórn Húnaþings vestra samþykkir tillögu skipulags- og umhverfisráðs um úthlutun lóða í Húnaþingi vestra sem samþykkt var á 117. fundi ráðsins þann 14. desember s.l.“ Borinn undir atkvæði 5. liður fundargerðarinnar ásamt framangreindri tillögu og samþykkt með 7 atkvæðum. Aðrir liðir samþykktir með 7 atkvæðum.
3. Fundargerð 77. fundar félagsmálaráðs 13. desember. Fundargerð í 6 liðum. Oddviti kynnti. Fundargerðin samþykkt með 7 atkvæðum.

4. 2. dagskrárliður 465. fundar byggðarráðs. Lögð var fram svohljóðandi bókun vegna bókunar sveitarstjórnarfulltrúa S-listans í 2. dagskrárlið 465. fundar byggðarráðs. „Í kjölfar bókunar fulltrúa S-lista sem fram kom við umfjöllun 2. dagskrárliðar 465. fundar byggðarráðs á fundi sveitarstjórnar þann 12. desember sl. leggja undirrituð fram eftirfarandi bókun: Með setningu stjórnsýslulaga árið 1993 var einstaklingum tryggð leið til að verja lýðræðislegan rétt sinn í samskiptum við stjórnvöld. Í því máli sem hér um ræðir fannst kæranda að málsmeðferð sveitarfélagsins hafi verið ábótavant í sex atriðum. Í úrskurði félagsmálaráðuneytisins kemur fram að í öllum meginatriðum var málsmeðferð sveitarfélagsins  í lagi, þ.e. í fimm atriðum af sex. Annmarkar voru hinsvegar á andmælarétti og leiðbeiningarskyldu. Það mun verða tilefni til breytinga á vinnuferlum í stjórnsýslu sveitarfélagsins. Ljóst er að ábyrgð sveitarstjórnarmanna er mikil hvort heldur um er að ræða fulltrúa í meirihluta eða minnihluta. Mikilvægt er að sýna þeirri ábyrgð virðingu og vandséð er með hvaða hætti málflutningi S-listans er ætlað að þjóna hagsmunum samfélagsins.“ Elín R. Líndal(sign.),
Heimir Ágústsson(sign.),
Guðný Helga Björnsdóttir(sign.),
Stefán Böðvarsson(sign.),
Þ. Karl Eggertsson(sign.).  Rakel Runólfsdóttir tekur ekki þátt í umfjöllun og afgreiðslu þessa dagskrárliðar þar sem hún var ekki kjörinn sveitarstjórnarmaður á þeim tíma sem ráðning leikskólastjóra fór fram.“ Dagskrárliðurinn borinn undir atkvæði og samþykktur með 5 atkvæðum.  Oddur Sigurðarson lagði fram svohljóðandi bókun: „Samt sem áður var lögboðinni leiðbeiningarskyldu stjórnvalda því ekki sinnt með bréfi kærða til kæranda frá 29. maí 2006.“
5. 10. dagskrárliður 116. fundar skipulags- og umhverfisráðs. Lögð var fram svohljóðandi tillaga: „Sveitarstjórn Húnaþings vestra samþykkir að úthluta Halldóri P. Sigurðssyni lóðunum nr. 13 og 17 við Grundartún og lóð nr. 13 við Bakkatún: Lóð nr. 15 við Grundartún hefur þegar verið úthlutað.“ Dagskrárliðurinn borinn undir atkvæði og samþykktur með 7 atkvæðum.

6. Fjárhagsáætlun 2007 fyrir sveitarsjóð Húnaþings vestra og fyrirtæki. Síðari umræða. Sveitarstjóri og skrifstofustjóri kynntu áætlunina og þær breytingar sem lagðar eru til frá fyrri umræðu. Lögð var fram svohljóðandi tillaga: „Sveitarstjórn Húnaþings vestra samþykkir framlagða fjárhagsáætlun 2007 fyrir Húnaþing vestra og fyrirtæki.“ Tillagan borin undir atkvæði og samþykkt með 4 atkvæðum.  Lögð var fram eftirfarandi bókun frá meirihluta sveitarstjórnar : „Fjárhagsáætlun sveitarsjóðs Húnaþings vestra og fyrirtækja fyrir árið 2007 einkennist af miklum fjárfestingum. Stærstu fjárfestingarnar eru vegna nýbyggingar við Leikskólann Ásgarð, endurbóta að Hvammstangabraut 5 og kaupum á húsnæði þjónustumiðstöðvar. Auk þess er um að ræða fjölmargar smærri fjárfestingar. Fjárhagsáætlunin einkennist  af vilja sveitarstjórnar til að viðhalda öflugu þjónustustigi meðal stofnana sveitarfélagsins með þá megin áherslu að leiðarljósi að tekið er tillit til sameiginlegra þarfa einstaklinga, fyrirtækja og stofnana í sveitarfélagsinu öllu. Samkvæmt fjárhagsáætlun ársins 2007 munu skuldir sveitarfélagsins aukast um 43.5 millj. kr. Ofangreindar fjárfestingar  eru stærstu ástæður skuldaaukningarinnar en ljóst er að þar er um að ræða hagkvæmar fjárfestingar sem munu styrkja þjónustu sveitarfélagsins við íbúana og atvinnulífið í héraðinu. Þrátt fyrir umrædda skuldaaukningu er fjárhagur Húnaþings  vestra traustur og þegar litið er til sambærilegra sveitarfélaga telst Húnaþings vestra vera í hópi þeirra er minnst skulda. Fjárhagsstaða smærri sveitarfélaga er vaxandi áhyggjuefni. Í efnahagsuppsveiflu sl. ára hefur afkoma þessara sveitarfélaga ekki batnað að sama skapi og sveitarfélaga á þenslusvæðum. Mikilvægt er að tekjugrunnur sveitarfélaga verði treystur og er þá m.a. horft til aukinnar hlutdeildar þeirra í staðgreiðslusköttum og nýjum varanlegum tekjustofnum. Fyrir Húnaþing vestra er afar mikilvægt að tekjugrunnurinn verði víkkaður svo mæta megi vaxandi þjónustukröfum sem gerðar eru til sveitarfélagsins.“ Lögð var fram svohljóðandi bókun frá fulltrúum T-listans: „Við undirritaðir fulltrúar T-lista í sveitarstjórn Húnaþings vestra gerum eftirfarandi bókun við afgreiðslu fjárhagsáætlunar sveitarsjóðs fyrir árið 2007. Niðurstaða fjárhagsáætlunar fyrir árið 2007 er halli upp á 66 milljónir. Skuldaaukning 43,5 milljónir og lækkun á handbæru fé 22,5 milljónir. Í ljósi umræðna fyrir kosningar í vor um skuldastöðu sveitarfélagsins, meðal annars frá Sjálfstæðisflokknum kemur þessi niðurstaða mjög á óvart. Fjárhagsáætlunin er mjög knöpp hvað varðar rekstur B hluta fyrirtækja sveitarfélagsins: Sem kemur hart niður á viðhaldi fasteigna. Þá minnum við á ný samþykkta gjaldskrá sem innihélt 105% hækkun á sorpeyðingargjaldi á flest lögbýli í sveitarfélaginu, meðan sama gjald á sumarbústaði hækkaði ekki.  Við viljum þakka forstöðumönnum stofnana sveitarfélagsins fyrir vel unnin störf  við gerð fjárhagsáætlunar og hófsamar tillögur. Þá viljum við þakka þeim forstöðumönnum sem hafa hætt störfum á árinu, sagt upp störfum, eða tilkynnt að þeir ætli að hætta á næsta ári fyrir gott samstarf.“ Heimir Ágústsson(sign.),

Stefán Böðvarsson(sign.).  Lögð var fram svohljóðandi tillaga: „Sveitarstjórn Húnaþings vestra samþykkir að á árinu 2007 sé heimilt að selja allt að tvær íbúðir sem eru í eigu sveitarfélagsins. Heimildin tekur til íbúðarhúsnæðis í almenna leiguíbúðakerfinu og félagslega leiguíbúðakerfinu.“ Samþykkt með 6 atkvæðum. Lögð var fram svohljóðandi tillaga: „Sveitarstjórn Húnaþings vestra lýsir sig reiðubúna til að auka hlutafé sitt í Hagfélaginu ehf á árinu 2007 um kr. 4,5 millj. enda leggi Byggðastofnun og Sparisjóður Húnaþings og Stranda  Hagfélaginu til sambærilegt hlutafé hvor aðili.“ Samþykkt með 7 atkvæðum.
7. Erindisbréf. Yfirfarin og rædd drög að erindisbréfum. Oddviti lagði til að loknum umræðum að fresta afgreiðslu 7. dagskrárliðar til næsta fundar, samþykkt með 7 atkvæðum. 

8. Málefni Hvammstangahafnar. Lögð var fram svohljóðandi tillaga: „Sveitarstjórn Húnaþings vestra samþykkir að greiða hafnarsjóði allt að 6 millj. kr. framlag á árinu 2006 til að styrkja eiginfjárstöðu hafnarsjóðs. Fyrir liggur samþykki samgönguráðherra sbr. ákvæði 18. gr. Hafnalaga nr. 61/2003. Framlagið kemur til lækkunar á viðskiptaskuld hafnarsjóðs við aðalsjóð.“ Samþykkt með 7 atkvæðum. 

Fleira ekki fyrir tekið. Oddviti óskaði sveitarstjórnarmönnum og starfsmönnum gleðilegra jóla og þakkaði samstarf á árinu og sagði fundi slitið kl. 18:05.

